პროექტი

საქართველოს მთავრობის
დადგენილება 
2020 წლის                                                               ქ. თბილისი

„დემოგრაფიული მდგომარეობის გაუმჯობესების ხელშეწყობის მიზნობრივი სახელმწიფო პროგრამის დამტკიცების შესახებ“ საქართველოს მთავრობის 2014 წლის 31 მარტის №262 დადგენილებაში ცვლილების შეტანის თაობაზე

მუხლი 1. „ნორმატიული აქტების შესახებ“ საქართველოს კანონის    მე-20 მუხლის მე-4 პუნქტის შესაბამისად, „დემოგრაფიული მდგომარეობის გაუმჯობესების ხელშეწყობის მიზნობრივი სახელმწიფო პროგრამის დამტკიცების შესახებ“ საქართველოს მთავრობის 2014 წლის 31 მარტის №262 დადგენილებაში (www.matsne.gov.ge, 01/04/2014, 010110010.10.003.017882) შეტანილ იქნეს ცვლილება და დადგენილებით დამტკიცებულ „დემოგრაფიული მდგომარეობის გაუმჯობესების ხელშეწყობის  მიზნობრივი სახელმწიფო პროგრამას“ დაემატოს შემდეგი შინაარსის მე-9 მუხლი:

„მუხლი 9. გარდამავალი დებულებები
საქართველოს მთავრობის 2020 წლის 28 იანვრის N164 განკარგულებით დამტკიცებული „საქართველოში ახალი კორონავირუსის შესაძლო გავრცელების აღკვეთის ღონისძიებებისა და ახალი კორონავირუსით გამოწვეული დაავადების შემთხვევებზე ოპერატიული რეაგირების გეგმის“ ფარგლებში, 2020 წლის 1 მაისამდე სსიპ სოციალური მომსახურების სააგენტოს უფლებამოსილი პირი არ განახორციელებს მე-5 მუხლის პირველი პუნქტით განსაზღვრული ბენეფიციარების ოჯახების ფაქტობრივი საცხოვრებელი ადგილის გადამოწმებას (ბენეფიციარების ცხოვრების ფაქტის დადასტურების მიზნით) და ფულადი დახმარება  გაიცემა ამ პროგრამის ფარგლებში სააგენტოს მიერ ადმინისტრირებულ მონაცემთა ბაზაში არსებული ინფორმაციის მიხედვით.“.
მუხლი 2. დადგენილება ამოქმედდეს გამოქვეყნებისთანავე.


პრემიერ-მინისტრი                                                                                        გიორგი გახარია   













განმარტებითი ბარათი
„დემოგრაფიული მდგომარეობის გაუმჯობესების ხელშეწყობის მიზნობრივი სახელმწიფო პროგრამის დამტკიცების შესახებ“ საქართველოს მთავრობის 2014 წლის 31 მარტის №262 დადგენილებაში ცვლილების შეტანის თაობაზე“
საქართველოს მთავრობის დადგენილების პროექტზე:
ინფორმაცია სამართლებრივი აქტის პროექტის შესახებ 
დადგენილების პროექტის მომზადება გამოწვეულია შემდეგი მიზეზებით: საქართველოს მთავრობის 2020 წლის 28 იანვრის N164 განკარგულებით დამტკიცებული „საქართველოში ახალი კორონავირუსის შესაძლო გავრცელების აღკვეთის ღონისძიებებისა და ახალი კორონავირუსით გამოწვეული დაავადების შემთხვევებზე ოპერატიული რეაგირების გეგმის“ ფარგლებში ხორციელდება არაერთი პრევენციული ღონისძიება. კერძოდ, კორონავირუსის გავრცელების პრევენციის მიზნით, მიზანშეწონილად იქნა მიჩნეული სააგენტოს უფლებამოსილი პირი - სოციალური აგენტი ოჯახის სოციალურ-ეკონომიკური მდგომარეობის გადამოწმების ან დანიშვნის პროცედურის მიზნით აღარ განახორციელოს ვიზიტი ოჯახში, გარდა იმ შემთხვევებისა, თუ თავად არ მიმართავს ოჯახი სსიპ სოციალური მომსახურების სააგენტოს. ამ პერიოდში საარსებო შემწეობის მიმღებ ოჯახებს შეუნარჩუნდებათ ფულადი დახმარების მიღების უფლება და ამასთანავე,  იმ შემთხვევაში, თუ ოჯახი სოციალურ-ეკონომიკური მდგომარეობის შესწავლა/შეფასების შედეგად მოიპოვებს საარსებო შემწეობის მიღების უფლებას სააგენტო საარსებო შემწეობის დანიშვნის პროცედურას განახორციელებს ავტომატურად, სააგენტოს უფლებამოსილი პირის ოჯახში ვიზიტის გარეშე. გარდა ზემოაღნიშნულისა, სააგენტოს უფლებამოსილი  პირი დემოგრაფიული მდგომარეობის გაუმჯობესების პროგრამის ფარგლებში ბენეფიციარისთვის ფულადი დახმარების გადარიცხვამდე ახორციელებს ვიზიტს ოჯახში და ადასტურებს ბენეფიციარისა და კანონიერი წარმომადგენლის ფაქტობრიბრივად ცხოვრებას. კორონავირუსის პრევენციის მიზნით მიზანშეწონილია ამ შემთხვევაშიც 2020 წლის 1 მაისამდე სსიპ სოციალური მომსახურების სააგენტოს უფლებამოსილი პირი არ განახორციელებს ბენეფიციარების ოჯახების ფაქტობრივი საცხოვრებელი ადგილის გადამოწმებას (ბენეფიციარების ცხოვრების ფაქტის დადასტურების მიზნით) და ფულადი დახმარება  გაიცემა ამ პროგრამის ფარგლებში სააგენტოს მიერ ადმინისტრირებულ მონაცემთა ბაზაში არსებული ინფორმაციის მიხედვით.


ინფორმაცია ევროკავშირის სამართლებრივი აქტის შესახებ
პროექტი არ გამომდინარეობს ,,ერთის მხრივ, საქართველოსა და, მეორეს მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან.



პროექტის მიღებით გამოწვეული საფინანსო-ეკონომიკური შედეგების გაანგარიშება
პროექტის მიღება არ არის დაკავშირებული სახელმწიფო ბიუჯეტიდან დამატებითი ხარჯების გამოყოფასთან.


პროექტის მოსალოდნელი შედეგი
პროექტის მიღებით გაუმჯობესდება მიზნობრივი სოციალური დახმარების პროგრამის ადმინისტრირების პროეცესი. 

პროექტის განხორციელების ვადები
[bookmark: _GoBack]პროექტი ამოქმედდება არ არის დაკავშირებული კონკრეტულ ვადასთან.

პროექტის ავტორი და წარმდგენი
პროექტის ავტორი და წარმდგენია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო.      



	 



